
	1. ՀՀ ֆինանսների նախարարություն
	19.08.2025թ.

	
	N 01/9/18686-2025

	Հաշվի առնելով Ձեր 05.08.2025թ․ N ԴԽ//26707-2025 գրությամբ ներկայացված  պարզաբանումները՝ ՀՀ փոխվարչապետ Տիգրան Խաչատրյանի գրասենյակի ղեկավարի 16.07.2025թ․ N 03.1/03.62/23134-2025 գրությամբ ներկայացված «Անհատույց օգտագործման իրավունքով տրանսպորտային միջոցներ հատկացնելու մասին»  ՀՀ կառավարության որոշման նախագծի վերաբերյալ հայտնում ենք, որ առարկություններ չունենք:


	Ընդունվել է ի գիտություն։

	2․ Հայաստանի տարածքային զարգացման հիմնադրամ
	01․08․2025թ․

	
	Ե//2465-25

	Հիմք ընդունելով  ՀՀ ֆինանսների նախարարության կարծիքը՝ «Անհատույց օգտագործման իրավունքով տրանսպորտային միջոցներ հատկացնելու մասին»  ՀՀ կառավարության որոշման նախագծի վերաբերյալ, կից ներկայացնում ենք Հայաստանի տարածքային զարգացման հիմնադրամին թվով երկու ավտոմեքենա հատկացնելու անհրաժեշտության մասին տեղեկատվությունը։
Առդիր 1 էլ․ նյութ։
ՏԵՂԵԿԱՏՎՈՒԹՅՈՒՆ
Հայաստանի տարածքային զարգացման հիմնադրամին թվով երկու ավտոմեքենաներ հատկացնելու անհրաժեշտության մասին

Հայաստանի տարածքային զարգացման հիմնադրամի (այսուհետ՝ Հիմնադրամ)  իրականացմանը վերապահված են մի շարք ծրագրեր, որոնք ներառում են  տարբեր ոլորտների, մասնավորապես՝ հանրակրթական ուսումնական հաստատությունների, մանկապարտեզների, առողջապահական կազմակերպությունների, ոռոգման համակարգերի, ջրամատակարարման և ջրահեռացման համակարգերի, ջրամբարների և այլ ենթակառուցվածքների կառուցման, հիմնանորոգման և վերանորոգման, ինչպես նաև զբոսաշրջության, տեղական տնտեսությունների և ենթակառուցվածքների զարգացման ծրագրեր։ Վերոնշյալ բոլոր ոլորտների ծրագրերը ներառված են ՀՀ կառավարության 2021-2026թթ գործունեության ծրագրում։
Հիմնադրամի կողմից իրականացվող և ընթացքի մեջ գտնվող ծրագրերը մասնավորապես հետևյալն են՝
· «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցների և 500 մանկապարտեզների ծրագիր» - ՀՀ պետական բյուջե․
· «Առողջապահական կազմակերպությունների կառուցում, վերակառուցում ծրագիր» - ՀՀ պետական բյուջե․
·  «Սեյսմիկ անվտանգության բարելավման ծրագիր» - Ասիական զարգացման բանկ - ՀՀ պետական բյուջե․
·  «Վեդու ջրամբարի և ոռոգման համակարգի կառուցում ծրագիր» - Զարգացման Ֆրանսիական գործակալություն - ՀՀ պետական բյուջե․
· «ՋՌՀԿ Ախուրյան գետ փուլ 1։ Կապսի ջրամբարի և ոռոգման ինքնահոս համակարգի կառուցում ծրագիր» - Վերականգնման վարկերի բանկ - ՀՀ պետական բյուջե․
·  «Համայնքնային ենթակառուցվածքների II ծրագիր, փուլ 3» Վերականգնման վարկերի բանկ - ՀՀ պետական բյուջե․
· «Երևանի ջրամատակարարման բարելավման ծրագիր» - Վերակառուցման և զարգացման եվրոպական  բանկ  - ՀՀ պետական բյուջե
· «Ոռոգելի գյուղատնտեսության զարգացում Արարատի և Արմավիրի մարզերում» - Զարգացման Ֆրանսիական գործակալություն – դրամաշնորհ․
· «ՋՌՀԿ Ախուրյան գետ փուլ 1։ Հողերի ձեռքբերման և վերաբնակեցման գործողությունների պլանի իրականացում և Ջրաձոր գյուղի նախագծում և կառուցում» - ՀՀ պետական բյուջե․
· «Հրատապ լուծում պահանջող ջրամատակարարման և ջրահեռացման համակարգերի և այլ  ենթակառուցվածքների վերանորոգումներ, հինանորոգումներ» – ՀՀ պետական բյուջե․
· «Ոռոգման համակարգերի արդիրականացման ծրագիր» - Եվրասիական զարգացման բանկ - ՀՀ պետական բյուջե (ամփոփման փուլ)․
· «Տեղական տնտեսությունների և ենթակառուցվածքների զարգացման ծրագիր» - Համաշխարհային բանկ - ՀՀ պետական բյուջե (ամփոփման փուլ)․
· «Սոցիալական ներդրումների և տնտեսության զարգացման ծրագիր»- Համաշխարհային բանկ - ՀՀ պետական բյուջե (ամփոփման փուլ)․ 
Բացի ընթացքի մեջ գտնվող և դրանց շրջանակներում էական տեմպերով ընդլայնվող ծրագրերից,  նախապատրաստական տարբեր փուլերում են գտնվում նաև մի շարք վարկային և դրամաշնորհային ծրագրեր որոնց իրականացումը ևս համապատասխան փաստաթղթերով վերապահված է Հիմնադրամին և այս ծրագրերի մասով ևս Հիմնադրամը ձեռնարկել է որոշ գործընթացներ։
Հիմնադրամի իրականացմանը վերապահված և նախապատրաստական փուլի մեջ գտնվող ծրագրերը մասնավորապես հետևյալն են՝
· «Հայաստանի զբոսաշրջության և մարզային ենթակառուցվածքների ծրագիր» Համաշխարհային բանկ - ՀՀ պետական բյուջե․
· «Հայաստան - Դիմակայուն Սյունիք ծրագիր» ԿԶԵՀ+ Հատուկ ներդրումային պատուհան 1»  Եվրոպական ներդրումային բանկ- ՀՀ պետական բյուջե․
Ընթացիկ ծրագրերի տեմպերի աճին և Հիմնադրամի իրականացմանը վերապահվող նոր ծրագրերին  համահունրչ ավելանում են նաև Հիմնադրամի գործառույթները, աշխատակիցների քանակը, ինչպես նաև շինարարական օբյեկտների քանակը՝ հասնելով շուրջ 400-ի, որոնք սփռված են հանրապետության ողջ տարածքում։ 
Հիմնադրամի կողմից իր կանոնադրական խնդիրների և Հիմնադրամի իրականացմանը վերապահված ծրագրերի պատշաճ իրականացումն ապահովելու նպատակով Հիմնադրամի ղեկավար, ինժեներատեխնիկական և օժանդակող  անձնակազմերը ամենօրյա ռեժիմով մեկնում են  շինարարական օբյեկտներ՝ տեղում տարբեր ուղղություններով շինարարության ընթացքի նկատմամբ հսկողություն իրականացնելու համար։
Ներկայումս Հիմնադրամի կողմից շահագործվում են թվով 15 ավտոմեքենաներ, որոնք տարբեր ժամանակահատվածներում տարբեր ծրագրերի շրջանակներում ձեռք բերված և Հիմնադրամի սեփականությունը հանդիսացող ավտոմեքենաներ  են և շահագործվում են բացառապես կանոնադրական գործառույթների և իրականացվող ծրագրերի ապահովման նպատակով։ Հիմնադրամի կողմից կատարվող աշխատանքների ծավալների գնահատման և վերլուծության արդյունքում ակնհայտ է դառնում, որ առկա ավտոմեքենաները  բավարար չեն ամենօրյա ռեժիմով Հիմնադրամի աշխատանքները կազմակերպելու համար և ըստ նախնական գնահատմա առաջիկայում անհրաժեշտ է համալրել Հիմնադրամի ավտոմեքենաները։ Հիմնադրամի ավտոմեքենաները 2-ով համալրելու հնարավորությունը առկա է  ՀՀ կառավարության 2025 թվականի ապրիլի 23-ի թիվ 483-Ա որոշման Հավելված 1-ում ներառված ավտոմեքենաներից։
Հարկ է նշել, որ Հիմնադրամի համար ավտոմեքենաների սահմանաքանակներ հաստատված չեն, իսկ համալրվող 2 ավտոմեքենաների շահագործման և պահպանման ծախսերն իրականացվելու են Հիմնադրամի պահպանման ծախսերից։





	Հիմնադրամի կողմից ներկայացված տեղեկատվությունը գրությամբ ՀՀ ՏԿԵՆ պետական գույքի կառավարման կոմիտեն տրամադրել է ՀՀ ֆինանսների նախարարությանը, որի վերաբերյալ էլ նախարարությունը տրամադրել է իր դրական դիրքորոշումը։






